
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

ᓵᓐᑯᕈᐃᑦ
 
ᑭᓲᒻᒪ ᓵᓐᑯᕈᐃᑦ?
ᓵᓐᑯᕈᐃᑦ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᓲᖑᕗᖅ ᖁᐱᕐᕈᐊᕐᔪᒻᒦᙶᖅᑐᖅ. ᐊᐃᑦᑑᑕᐅᔪᖅ ᑕᑯᔭᐅᓂᖅᓴᐅᓲᖅ 
ᐊᖑᑎᓂᑦ, ᑭᓯᐅᓂ ᐊᕐᓇᐃᑦ ᐊᐃᑦᑐᖅᑕᐅᓯᒪᔪᓐᓇᕐᒥᔪᑦ.

ᖃᓄᖅ ᐊᐃᑦᑐᕐᓗᒍᑕᐅᓲᖑᒻᒪᑦ?
ᓵᓐᑯᕈᐃᑦ ᐊᐃᑦᑐᕐᓗᒍᑕᐅᓲᖑᕗᖅ ᓄᓕᐊᕐᓂᒃᑯᑦ ᖁᐱᕐᕆᓯᒪᔪᒥᑦ.

ᑭᓲᒻᒪᑕ ᐋᓐᓂᐊᕈᑕᐅᖃᑦᑕᖅᑐᑦ ᓵᓐᑯᕈᐃᑦᒥ?
ᐋᓐᓂᐊᕈᑕᐅᔪᓐᓇᖅᑐᑦ: 
• ᐃᒻᒪᒃᓯᒪᓃᑦ ᐊᒻᒪᓂᐅᑉ ᐊᕙᓗᐊᒍᑦ ᐊᒻᒪᑎᙳᓕᕈᓐᓇᖅᑐᑦ.

• ᐊᐅᐸᓐᓂᐅᓗᓂ ᐊᒻᒪᑎᖓᒍᑦ.

• ᕿᓕᖅᓯᓇᒃᑯᑦ ᐳᓪᓕᕐᓗᓂ ᐊᒻᒪᓂᐅᑉ ᐊᕙᓗᐊᒍᑦ.

ᓵᓐᑯᕈᐃᑦ-ᖃᖅᑐᖅ ᖃᐅᔨᒪᙱᑐᐃᓐᓇᕆᐊᓕᒃ ᑕᐃᒪᐃᑦᑐᖃᕐᓂᖓᓂ. ᐋᓐᓂᐊᕈᑕᐅᔪᓂᑦ 
ᓴᖅᑭᔮᕐᕕᐅᙱᒃᑲᓗᐊᕈᕕᑦ ᓱᓕ ᐊᐃᑦᑐᕐᓗᑎᑦᑎᔪᓐᓇᖅᑐᑎ. 

ᖃᓄᕐᓕ ᖃᐅᔨᔭᐅᓇᓱᓲᖑᒻᒪᑦ ᓵᓐᑯᕈᐃᑦ?
ᐊᒻᒪᓂᒃᑯᑦ ᑭᓕᐅᖅᓯᓗᑎ ᐊᒻᒪᑎᐅᔪᒥᑦ ᖃᐅᔨᓴᕈᑕᐅᓂᐊᖅᑐᒥᑦ. ᑭᓯᐊᓂ, ᐊᐅᖕᒥ ᖃᐅᔨᓴᑐᐃᓐᓇᕆᐊᖃᕐᒥᔪᑦ 
ᐊᓯᖏᓐᓄᑦ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᒃᑐᓂᑦ ᖃᐃᔨᓴᕐᓂᕐᒧᑦ.

ᐊᑕᐅᓯᐅᙱᑦᑐᒥᒃ ᓄᓕᐊᕐᓂᖃᑎᖃᕈᕕᑦ, ᐅᕝᕙᓘᓐᓃᑦ ᐊᐃᑉᐸᕆᕙᒃᑕᐃ ᐊᑕᐅᓯᐅᙱᑦᑐᒥᒃ 
ᓄᓕᐊᕐᓂᖃᑎᖃᖃᑦᑕᖅᐸᑦ, ᖃᐅᔨᓴᖅᑕᐅᓪᓗᐊᖅᑐᑎᑦ ᓵᓐᑯᕈᐃᑦᒧᑦ ᐊᓯᖏᓐᓄᓪᓗ ᓄᓕᐊᕐᓂᒃᑯᑦ 
ᖁᐱᕐᕆᔾᔪᑕᐅᕙᒃᑐᓂᑦ, ᐃᓚᓕᐅᑎᓗᒋᑦ ᑲᓚᒥᑎᐊ, ᒑᓇᕇᐊ, ᓯᕕᓕᔅ ᐊᒻᒪᓗ ᐊᓴᐱ. ᐃᓱᒪᒃᓴᖅᓯᐅᓪᓗᐊᕐᒥᔪᑎᑦ 
ᑲᐱᔭᐅᓂᕐᒥᒃ ᐋᓐᓂᐊᓕᕇᒃᑯᑎᒧᑦ ᑎᖑᒡᓗᖕᓇᖅ B-ᒥᑦ ᐋᓐᓂᐊᖅᑖᕐᓂᐊᙱᓐᓇᕕᑦ. ᐊᒥᓲᓂᖅᓴᓂᒃ 
ᓄᓕᐊᕐᓂᖃᑎᖃᕈᕕᑦ, ᖁᑦᑎᓂᖅᓴᒥᒃ ᐊᑦᑕᕐᓇᖅᑐᒦᑉᐳᑎᑦ ᓄᓕᐊᕐᓂᒃᑯᑦ ᖁᐱᕐᕆᓂᕐᒥᒃ.

ᖃᓄᕐᓕ ᓵᓐᑯᕈᐃᑦ ᐃᓅᓕᓴᖅᑕᐅᓲᖑᒻᒪᑦ?
ᓵᓐᑯᕈᐃᑦ ᐃᓅᓕᖅᓴᖅᑕᐅᔪᓐᓇᖅᑐᖅ ᐱᔪᓐᓃᖅᑎᑕᐅᓗᓂ ᐃᓅᓕᓴᐅᑎᓄᑦ. ᓄᓕᐊᕐᓂᖃᑎᒋᔭᐃ(ᔭᑎᑦ) 
ᖃᐅᔨᓴᖅᑕᐅᓪᓗᐊᕐᒥᔪᖅ ᐃᓅᓕᓴᖅᑕᐅᓗᓂᓗ ᖁᐱᕐᕆᓯᒪᒃᐸᑦ.

ᖃᓄᕐᓕ ᐊᐃᑦᑐᕐᓗᒃᑕᐅᑦᑕᐃᓕᒪᓇᕐᒪᑦ?
• ᓄᓕᐊᕐᓂᒃᑯᑦ ᐊᑦᑐᖅᓯᖏᓪᓗᑎᑦ ᐊᒻᒪᑎᖃᖅᐸᑦ, ᐳᓪᓕᕐᓂᖃᖅᐸᑦ ᐅᕝᕙᓘᓐᓃᑦ ᐊᐅᐸᕐᓂᖃᖅᐸᑦ ᐃᕝᕕᑦ 
ᐊᐃᑉᐸᕕᓪᓘᓐᓃᑦ ᐊᒻᒪᓂᖓᒍᑦ.

• ᐊᒥᓲᓗᐊᙱᑦᑐᓂᑦ ᓄᓕᐊᕐᓂᒃᑯᑦ ᐊᐃᑉᐸᖃᖃᑦᑕᖏᓪᓗᑎᑦ ᐊᒻᒪ ᐊᐃᑉᐸᕆᔭᐃᑦ ᑕᐃᒪᐃᖁᒻᒥᓗᒍ. 
ᐊᑦᑕᕐᓇᖅᑐᒦᓐᓂᕆᔭᐃᑦ ᓄᓕᐊᕐᓂᒃᑯᑦ ᖁᐱᕐᕆᓂᕐᒥᑦ ᖁᑦᑎᓂᖅᓴᒦᓕᓲᖅ ᖃᔅᓯᖏᓐᓃᓐᓂᕆᔭᖏᑦ 
ᐊᐃᑉᐸᕆᖃᑦᑕᖅᑕᑎᑦ.

• ᓄᑖᒥᑦ ᐅᓲᑉ ᐴᖓᓂ ᐊᑐᖃᑦᑕᕐᓗᑎᑦ ᐊᐃᑉᐸᖃᕐᓂᐊᑕᒫᖅ ᐅᑦᑐᒃᑯᑦ, ᖃᓂᒃᑯᑦ ᐅᕝᕙᓘᓐᓃᑦ ᐃᑎᒃᑯᑦ 
ᓄᓕᐊᕐᓂᖃᑎᖃᖅᑎᓪᓗᑎᑦ. ᐊᐃᑦᑐᕐᓗᒃᑕᐅᓯᒪᓇᓱᒋᒍᕕᑦ, ᓄᓇᓕᓐᓂ ᐋᓐᓂᐊᕕᓕᐊᕐᓗᑎᑦ ᐅᕝᕙᓘᓐᓃᑦ 
ᐅᖁᒪᐃᓐᓂᕐᓂᐊᕐᕕᖕᒧᑦ, ᐋᓐᓂᐊᓯᐅᖅᑎᒧᑦ ᓘᒃᑖᒧᓪᓘᓐᓃᑦ ᑕᑯᔭᐅᓗᑎᑦ.

ᑕᑯᒋᐊᕐᓗᒍ (http://www.irespectmyself.ca) ᐃᓕᓐᓂᐊᒃᑲᓐᓂᓂᕐᒧᑦ ᓄᓕᐊᕐᓂᕐᒥᑦ ᖃᓄᐃᙱᑦᓯᐊᕐᓂᒃᑯᑦ ᐊᒻᒪ 
ᐊᐃᑉᐸᖃᕐᓂᕐᒧᑦ.

